
Buut tšimbako sikjibosta, fanula sigide douva ka kentos 
hajuvela elle hin sikjute rakkaves. Dai tu leha efta vinki 
sar tu voipuveha jelpaves tukko kentos te laȟȟes tšimb. 

Pherjaven, džamben 
ta rakkaven 
tumengo beska 
kentenna (bebieha)! 

Tšimbako sikjiba – 7 vinki  

Bokstart (Liinesko byrjiba) hin 
themmuno alsiba, so hin tšerto 
beska kentengo (0–3 berȟ) 
phuuridenge ta bare komujenge 
koonen hin aro kentengo 
neeriba, dooleske te joon siigo 
tiijaha džorjavenas kentengo 
tšimbako sikjibosko barjiba. 
bokstart.se 

Rakke, rakke, rakke 
Kentos hyövyveha ȟunnes jakkes 
te jou kokares hajuvela tšeeres. 
Dooleske, doi naa na aaȟȟela tši 
(baro) pertiba so tu rakkaveha – 
kentosko  tšimb barjila dotta te 
jou/joi ȟunnela savoȟlaagimes tu 
rakkaveha!   

Kam les/la  
te rakkaves 
Tšeer fanibi kai kentos lela 
pesko iego kammiba te rakkaves 
tussa. Aan naal varesavo loȟano 
pherjibosko guosos elle tšihko 
ȟaabe, ta mukȟ kentos kammel 
tutta douva pherjibosko guosos 
elle ȟaabe. 
 

Rakke alti tukko 
dako tšimb 
Rakke, džambe ta draba alti tukko 
dako tšimbeha. Ke tu rakkaveha 
tukko dako tšimbeha douva barjila 
butide tukko kentosko tšimbako 
hajiba. Beska kenten hin vojiba te 
sikjuves buut tšimbe it tiijaha.   

Mukȟ kentos  
sika angušjeha 
Tukko kentos hajuvela buut 
laave sigide douva kaana douva 
hajuvela rakkaves. Puȟ ajasaave 
saaki kenteatta so les hin vojiba 
te sikaves tukke pesko angušjeha. 
Jakkes tu dikkeha sar buut kentos 
hin sikjudas ta hajudas sigide.  

Rakke dotta so  
tumen tšeerena  
Rakke dotta so tumen tšeerena 
tšetanes. Ke tumen pherjaveha 
fasunessa ta tu rakkaveha leske 
fasuneatta, douva tšeerela lokkide 
kenteske te samlaves (tšetaves) 
neeve laave saakiensa.  
 

Draba ta rakke    
Iek liin vojuvela del buut saaki te 
rakkaves. Doolesko praal tumen 
lena iek loȟano stunna tšetanes. 
Dikh ta rakke liinesko farabenna 
tšetanes! 

Draba, rakke ta 
pherjaven liinensa, 
džintimessa sakka 
diives! 
Sika džorale lyiji ta vaure 
vastesko ta pierengo sikibi. 
Beska kenti rikkavena džorale ta 
froojime sikibi. Joon sikjuvena 
hastide ta lokkide kaana tu 
sikaveha lenge saaki džorales 
förjime lyijessa ta truppesko 
sikbiessa. Naaluno merkneha: 
”Dikh savo baro trystalos 
(ȟlengiboskiiros)”, ta sika tukko 
vasteha ta lyijeha sar baro  
douva hin. 

EN BRA BÖRJAN!

Tšimbako sikjiba – 7 vinki  


